
Vishnutoshini

ವಿಷ್ಣುತೋಷಿಣೀ

ಆತ್ಮಾನಾತ್ಮವಿವೇಕಜನ್ಯಪರಮಂ ಬ್ರಹ್ಮ ಪ್ರಿಯಂ ಶಾಶ್ವತಂ
ಮಾಯಾಯುಕ್ತಮಲಕ್ಷ್ಯತತ್ತ್ವಮಮಲಂ ನಾದ್ವೈತಭಿನ್ನಂ ಜಗತ್ .

ಇತ್ಥಂ ಗಂಧಕುತರ್ಕಮಂದಸಕಲಂ ಧ್ವಂಸೀಕೃತಂ ಸಾಧವಂ
ಸಂಭ್ರಾಂತಂ ಸುರಪಾರ್ಥಸಾರಥಿವರಂ ಶ್ರೀದಾರು ಸಂಪ್ರಾರ್ಥಯೇ .. 1..

ಮಾಯಾವಾದಿಮತಂ ಸಮಸ್ತಕುಹಕಂ ಸತ್ಯಂ ಜಗದ್ವೈಷ್ಣವ
ನಿತ್ಯಂ ತ್ವಂ ಪಿಬ ಕೃಷ್ಣನಾಮ ಸರಸಂ ಸೇವಸ್ವ ಪಾದದ್ವಯಂ .

ಹಂಹೋ ತತ್ತ್ವಮಸೀತಿ ವಾಕ್ಯಮಲಿಕಂ ಸಾರಂ ಶಿರೋವೇದನಂ
ಕಿಂಚಾನ್ಯತ್ಸುಖಮಕ್ಷಯಂ ಭುವಿ ಸಖೇ ನೀಲಾದ್ರಿನಾಥಂ ಭಜ .. 2..

ಸಿದ್ಧೇ ಶಾರೀರಕೇಸ್ಸ್ಮಿನ್ಪ್ರಚುರತರಸುಖಂ ಭಾಸ್ಕರೇ ಪಾರಿಜಾತೇ
ಪೂರ್ಣಪ್ರಜ್ಞೇ ಪ್ರದೀಪ್ತಸ್ತವಗುಣಮಹಿಮಾ ಶ್ರೀಕರೇ ಶೈವ-ಶಾಕ್ತೇ .

ಶ್ರೀಭಾಷ್ಯೇ ವಲ್ಲಭಸ್ಯ ತ್ವಣುಮಯಪರಮೇ ಸರ್ವವೇದಾಂತಸಾರೇ
ಗೋವಿಂದೇ ಪೂಜ್ಯಪಾದೇ ವಿಲಸತಿ ನಿತರಾಂ ಪ್ರೇಮಭಕ್ತಿರ್ಹರೇರ್ನಃ .. 3..
ಸಿದ್ಧಾಂತೋ ನ ಹಿ ಮಾನ-ತರ್ಕವಿಷಯೋ ನೋ ನಿರ್ಣಯಸ್ತಾದೃಶೈಃ
ನೋ ವಾದೋ ನ ಚ ಜಲ್ಪಗಲ್ಪರಹಿತಃ ಕಿಂ ವಾ ವಿತಂಡಾರವೈಃ .
ದೃಷ್ಟಾಂತಾಸ್ವಯವೈಃ ಸಜಾತಿಕಲಿತೋ ನೋ ನಿಗ್ರಹೋ ದುಶ್ಚ್ಛ್ಲೈಃ
ಹೇತ್ವಾಭಾಸಮಹಾಪ್ರಯೋಜನಮಹೋ ಮೇಯೇ ಹರೌ ಸಂಶಯಃ .. 4..
ಸಿದ್ಧಾಂತಂ ಶೃಣು ಪಾಂಚರಾತ್ರವಚನಂ ಜ್ಞಾನಂಚ ಸಂಕರ್ಷಣಃ
ಪ್ರದ್ಯುಮ್ನಶ್ಚ ಬಲಂ ಕ್ರಿಯಾ ಸುರುಚಿರಾ ಸೃಷ್ಟಿಶ್ಚ ಸೌದರ್ಶನೀ .

ಶಕ್ತಿಃ ಸ್ಯಾದನಿರುದ್ಧ-ವಿಷ್ಣು-ಭಗವಾನ್ ವೇದಾರ್ಥಸಂಸ್ಥಾಪಕಃ
ಚಾತುರ್ವ್ಯೂಹಸಮಾಶ್ರಯೋ ಹರಿರಭೂತ್ ಶ್ರೀವಾಸುದೇವಪ್ರಭುಃ .. 5..
ಮೋಹಾಬದ್ಧನಿಪೀಡಿತಾ ಹತಧಿಯೋ ನೈಯಾಯಿಕಾಸ್ತಾರ್ಕಿಕಾಃ
ನಿತ್ಯಂ ಸಪ್ತಪದಾರ್ಥತತ್ತ್ವವಿಷಯಾಃ ಕೇಚಿತ್ತು ವೈ ಷೋಡಶ .

ಪಕ್ಷ-ವ್ಯಾಪ್ತಿ-ಸಹೇತು-ಮಾನಸಹಿತಾಃ ನಿಃಶ್ರೇಯಸಾಕಾಂಕ್ಷಿಣಃ
ವಾಚಾಲಾಃ ಖಲು ಶುಷ್ಕತರ್ಕಮುಖರಾಃ ಕಿಂ ವಾ ಪರೈರ್ದುರ್ಜನೈಃ .. 6..
ಆಜೀವೇ ಯದಿ ದುರ್ಗತಿಃ ಪ್ರವಿಧಿನಾ ಯಾಜಿಶ್ಚ ನೀಲಾಚಲೇ
ವ್ಯಾಜೀ ಮಾ ಭವ ವಾಸುದೇವ ಮತಿಮನ್ ವಾಜೀವ ಕಾರ್ಯಂ ಚರ .

ವಿಷ್ಣುತೋಷಿಣೀ

ರಾಜೀಭೂತಸಮಸ್ತದರ್ಶನಚಯೇ ಚಾವ್ಜೀ ಚಿರಂ ಸುಂದರೇ
ಸಜ್ಜೀಭೂತಸಮಸ್ತತತ್ತ್ವಪುರುಷೇ ರಾಜೀವನೇತ್ರೇ ಮನಃ .. 7..
ಸ್ನಾನಂ ವೇದ್ಯಾಂ ರಥಗತಿಸುಖಂ ಶಾಯನಂ ಚಾಯನೇ ದ್ವೇ
ಪ್ರಾವಾರಶ್ಚ ಪ್ರತಿದಿನಮಹೋ ಚಂದನಶ್ಚಾಪಕೇಲಿಃ .
ಪಾರ್ಶ್ವತ್ಯಾಗೋ ದಮನಕಸಹೋತ್ಥಾನಪುಷ್ಯಾಭಿಷೇಕಾ
ಭವ್ಯಾ ಯಾತ್ರಾ ವಿಪುಲಲಲಿತಾ ದ್ವಾದಶೈವ ಪ್ರಸಿದ್ಧಾಃ .. 8..
ಸತ್ಯಾಸತ್ಯಕಥಾಂ ಪ್ರದೀಪ್ತ-ಮತಿಮನ್ ಕರ್ಣೌ ಕುರು ಸ್ವಾದರಂ
ಪ್ರಸ್ಥಾನೀಕೃತಸರ್ವದರ್ಶನಮತಂ ವಕ್ಷ್ಯಾಮಿ ಸಾರಂ ಪರಂ .

ಆನಂದಾಮೃತಯೋಗಸಾಂಖ್ಯಸಹಿತಂ ವೇದಾಂತವೇದಾನ್ವಿತಂ
ದೃಶ್ಯಾದೃಶ್ಯಪದಾರ್ಥತತ್ತ್ವಸರಸಂ ಭಕ್ತಿಪ್ರಿಯಂ ಮಾಧವಂ .. 9..

ದಿವ್ಯಂ ಕೋಟಿಶರತ್ಕಲಾಕರರುಚಂ ಶಂಖಾಕೃತಿರ್ಸ್ತೈಜಸಂ
ನೀಲಾದ್ರಿಪ್ರಣವಾದ್ಯತತ್ತ್ವಗಹನಂ ಪ್ರಾಚೀರಬಿಭ್ರತ್ತ್ರಯಂ .

ಚಾತುಷ್ಕೋಣಿತನಾದವಿಂದುರಹಿತಂ ದೀಪ್ತಂ ಚತುರ್ದ್ವಾರಕಂ
ತ್ರೈಮಾತ್ರಂ ಹರಿಧಾಮಶಾಶ್ವತಸುಖಂ ವೈಕುಂಠನಾಮೋಜ್ಜ್ವಲಂ .. 10..

ದ್ವಾದಶ್ಯಾಂ ಪ್ರಿಯಕಾರ್ತಿಕೇ ಮಲತಿಥೌ ಷಟ್ಕೇ ಜಗನ್ನಾಥ ಹೇ
ವ್ಯಾಘ್ರತ್ವಕ್ಪರಿಧಾನಕುಂಡಮುಕುಟೋ ನಾಗಾರ್ಜುನೋ ದುರ್ಲಭಃ .
ದಿವ್ಯಾಸ್ಲೌಕಿಕಷೋಡಶಾಯುಧಯುತಃ ಕೈರಾತವೇಶೋಜ್ಜ್ವಲೋ
ರಾಮಾನಂದಪುರೀಶ್ವರ ತ್ವಯಿ ಸಖೇ ದುಷ್ಪ್ರಾಪ್ಯಬೋಧಸ್ಥಿತಿಃ .. 11..
ಲೀಲಾಂ ಕೋಲಕೃತೇ ಕಲಾಕರವೃತೇ ಶಾರ್ದೂಲವಿಕ್ರೀಡಿತೇ
ವಾಂಛಾಕಲ್ಪವಟಾವೃತೇ ತಟಧೃತೇ ದಾರುಪ್ರಭಾಭಾಸ್ವತೇ .

ಜ್ಯೇಷ್ಠಂ ಶ್ರೇಷ್ಠಯತೇ ಶುಭಂ ವಿಜಯತೇ ಗೀತಾಕಥಾಂ ಭಾಷತೇ
ಭಕ್ತಿಂ ಪ್ರಾರ್ಥಯತೇ ಮಹಾಪ್ರಭು-ಜಗನ್ನಾಥಾಯ ತಸ್ಮೈ ನಮಃ .. 12..
ಶ್ರದ್ಧಾರೇಣುಮಹಾಸುಖಂ ವಿರಹಿತಃ ಶ್ರೀಗುಂಡಿಚಾವಿಹ್ವಲಃ
ರಜ್ಜ್ವಾಕರ್ಷಣಹೀನದುರ್ಬಲತರೋ ನಂದಾಭಿಧಾನೋಸ್ಧಮಃ .
ಆಶಾ ವೈತರಣೀ ಪ್ರಭಾತಕಿರಣೇ ಶ್ರೀಮಂದಿರೇ ದರ್ಶನಂ
ಚಿತ್ತೇ ತೀವ್ರವತೀ ಕರೋತಿ ಕವಿತಾಂ ಹಾ ಭಾಗ್ಯಹೀನಃ ಕವಿಃ .. 13..
ಬುದ್ಧಿಂ ವರ್ಧಯತೇ ಗುಣಂ ಗಣಯತೇ ಕೃಷ್ಣಂಚ ರಾಮಾಯತೇ
ಚಿತ್ತಂ ಚೋರಯತೇ ಸ್ವಭಕ್ತಮಹತೇ ಕಾರುಣ್ಯಮಾತನ್ವತೇ .

ಶಿಷ್ಟಾನ್ಪಾಲಯತೇ ಖಲಾಂದಲಯತೇ ಕಷ್ಟಂ ಪರಾಕುರ್ವತೇ
ಭಕ್ತಿಂ ಪ್ರಾರ್ಥಯತೇ ಮಹಾಪ್ರಭು-ಜಗನ್ನಾಥಾಯ ತಸ್ಮೈ ನಮಃ .. 14..
ಕಂಠೇ ಹಾರವಿಶಾಲಲಂಬಿತಪದಃ ನಾನಾಸುಖೈಃ ಪುಷ್ಪಿತಃ

ವಿಷ್ಣುತೋಷಿಣೀ

ಭಾಲೇ ದಿವ್ಯಶಿಖಂಡದೀಪ್ತಮಕುಟಃ ಪ್ರತ್ಯಕ್ಷದೀಪ್ತದ್ಯುತಿಃ .
ನಾಸಾಲಂಬಿತಪುಷ್ಪಹಾರತಿಲಕಂ ಶೀರ್ಷೇ ಮನೋರಂಜನಂ
ದೃಶ್ಯೋ ವಿಶ್ವಗುರುಃ ಪುರೀಶಪರಮೋ ಭಕ್ತಿಪ್ರಿಯೋ ದಾರವಃ .. 15..
ತಪ್ತಸ್ವರ್ಣಸವರ್ಣಮಂಗನಿಚಯಂ ರಕ್ತೋ ರಜಶ್ಚಾಧರಃ
ಆಸ್ಯಂ ಕೃಷ್ಣಕಲಾಪ್ರಮುಗ್ಧಸರಲಂ ಹಾಸ್ಯಂ ಜಗನ್ಮೋಹನಂ .

ನೇತ್ರೇ ವೀಕ್ಷಣಮುಗ್ಧದುಗ್ಧಮಧುರಂ ಭೂಗೋಲಕೋಲಾಗ್ರತಂ
ಫುಲ್ಲಂ ಘ್ರಾಣವಿಹಾರಚಿತ್ರಕುಸುಮಂ ಕೋ ವಾ ತಿರಸ್ಕುರ್ವತೇ .. 16..

ಶ್ರೀಮದ್ ಗೋವಿಂದಚಂದ್ರೋ ನಿಖಿಲಸಹೃದಯೋ ನೀಲಜೀಮೂತಕಾಂತಃ
ಶ್ರೀಮದ್ರಾಜಾಧಿರಾಜೋ ರಘುಕುಲತಿಲಕೋ ನೀಲದೂರ್ವಾದಲಾಭಃ .
ಶ್ರೀಸತ್ಸಂಗಾಧಿರೂಢೋ ವಿಪುಲಪುಲಕಿತೋ ಬ್ರಹ್ಮದಾರುಪ್ರದೀಪ್ತಃ
ಶ್ರೀಸತ್ಕಾರೇಷು ಭಾಂತಃ ಪ್ರವಿಲಸತು ತರಾಂ ಪ್ರಾರ್ಥನಾ-ಕಾಮಧೇನುಃ .. 17..
ಏಷಾ ವಿಷ್ಣುಪುರೀ ಮಹಾಜನಚರೀ ಸಿದ್ಧಾಂತಶಿರೋಮಣಿಃ
ನಿತ್ಯಾ ನೀಲಮಣಿಪ್ರಕಾಶಸಹಜಾ ತದ್ದಾರುಕೋಲಾಗ್ರತೀ .

ಭೇದಾಭೇದವಿಶೇಷತತ್ತ್ವಗಹನಪ್ರತ್ಯಕ್ಷದೃಶ್ಯಾಸ್ಧ್ವರೀ
ಸ್ವಾಹಾಕಾರಕರೀ ಪ್ರಭಾತಸಮಯೇ ಸರ್ವಾರ್ಥಸಿದ್ಧಿಪ್ರದಾ .. 18..

ರಾಧಾಕೃಷ್ಣಪದಾರವಿಂದಯುಗಲಾ ಸರ್ವತ್ರ ಸಂಜೀವನೀ
ತೃಷ್ಣಾತಾಪವಿಘಾತಿನೀ ನಿಗದಿತಾ ಸದ್ದರ್ಶನೇ ಶಾಶ್ವತೀ .

ತರ್ಕಾತೀತಸಮಸ್ತಮಾರ್ಗಸರಲಾ ಚೈತನ್ಯಸಂಯೋಜಿನೀ
ಸಾ ಮಾ ಪಾತು ವಿಮುಕ್ತಿಭಕ್ತಿಲಲಿತಾ ಮಾತಾ ಮನೋರಂಜಿನೀ .. 19..

ಪ್ರೇಮಾಲಿಂಗಿತಶುದ್ಧಬುದ್ಧನಿಖಿಲಾಮ್ನಾಯಪ್ರಭಾಮಂಡಲೋ
ಲೀಲಾದೈನಿಕಕೌತುಕೀ ರುಚಿಕರೀ ಲಕ್ಷ್ಮೀಪರಾಕರ್ಷಿಣೀ .

ವೇಶೋ ಭೂಷಣಸುಂದರಂ ನಿರುಪಮಂ ಭೋಗಶ್ಚ ನಾನಾವಿಧೈ-
ರರ್ಚಾರೂಪಮಿದಂ ಹರೇಃ ಪ್ರಿಯತಮಂ ಶ್ರೀಮಂದಿರೇ ನಂದತಿ .. 20..

ವ್ಯೂಹಾತೀತಸಮಸ್ತದೃಶ್ಯಪಟಲಂ ತದ್ದಾರುದೇಹಾಶ್ರಿತಃ
ಸೂಕ್ಷ್ಮಸ್ಥೂಲಚತುಷ್ಟಯೈರ್ವಿಲಸಿತೋ ವೇದಾಂತಸಾರೋತ್ತಮಃ .
ನಿತ್ಯಂ ತತ್ತ್ವಮಸಿ ಪ್ರಧಾನಪುರುಷೋ ಮಾಯಾಮಯೋ ನಿರ್ಜರ
ಆಸ್ತೇ ಮಿಷ್ಟಮಹಾಪ್ರಸಾದಜನಕಃ ಕೈವಲ್ಯದಾತಾ ಹರಿಃ .. 21..
ಪ್ರತ್ಯಕ್ಷಂ ಸುಖಮೈಹಿಕಂ ಭಜತ ರೇ ಆಮುಷ್ಣಿಕಂ ನೈವ ಸತ್
ಸಂಭೋಗೇ ಪುರುಷಾರ್ಥಸಿದ್ಧಿರಖಿಲಾ ಸಂಸಾರಭೂಮೌ ಸದಾ .

ಸ್ವರ್ಗೋ ನಾಸ್ತಿ ನ ವೇದಮಂತ್ರಸಫಲೋ ಮೃತ್ಯುಶ್ಚ ಮೋಕ್ಷಸ್ಥಿತಿಃ
ಚಾರ್ವಾಕೋ ಬಹುಭಾಷತೇ ಖಲವರೋ ಮೂರ್ಖಶ್ಚ ವಾಚಾಲಧೀಃ .. 22..

ದುಃಖಂ ಜನ್ಮ ತಥಾ ಪ್ರವೃತ್ತಿರಖಿಲಾ ದೋಷಶ್ಚ ಮಿಥ್ಯಾಮಿತಿಃ

ಪೌರ್ವಾಪೌರ್ವವಿಚಾರಕಾಃ ಶ್ರಮಕೃತಾಃ ಸಂಭಾವಯಂತಿ ಪ್ರಥಾಂ .

ಸ್ವಚ್ಛಂದಂ ನ ಹಿ ನಾಪವರ್ಗರಮೃತಂ ಕಿಂ ವೈಪರೀತ್ಯೇ ಮತಿಃ

